भारत सरकार
गृह मंत्रालय
राज्य सभा
अतारांकित प्रश्न संख्या 1033
दिनांक 29.07.2015/07 श्रावण, 1937 (शक) को उत्तर के लिए
केन्द्रीय अर्धसैनिक बल के जवानों द्वारा आत्महत्या करने और सहकर्मियों की हत्या करने की घटनाएं
†1033. श्री पी. एल. पुनिया:  
क्या गृह मंत्री यह बताने की कृपा करेंगे कि:

(1) क्या केन्द्रीय अर्धसैनिक बल के जवानों द्वारा आत्महत्या करने, सहकर्मियों की हत्या करने की घटनाएं हो रही है, यदि हां तो पिछले पांच वर्षों की तत्संबंधी ब्यौरा क्या है;

(2) क्या सरकार यह मानती है कि केन्द्रीय अर्धसैनिक बल के सैनिकों की तैनाती की लंबी अवधी भी जवानों द्वारा आत्महत्या करने अथवा सहकर्मियों की हत्या करने का एक कारण है, यदि हां, तो ऐसे कितने सैनिक है जो गत एक वर्ष से निरंतर तैनाती पर है, तत्संबंधी ब्यौरा क्या है; 
(3) गत एक वर्ष में केन्द्रीय अर्धसैनिक बल के कितने जवानों को मनोंवैज्ञानिक परामर्शदाताओं द्वारा परामर्श दिलाया गया है, तत्संबंधी ब्यौरा क्या है?  
उत्तर 
गृह मंत्रालय में राज्य मंत्री (श्री किरेन रिजिजू)
(क): 
पिछले पांच वर्षों के दौरान, केन्द्रीय सशस्‍त्र पुलिस बलों (सी ए पी एफ) और असम राइफल्स (ए आर) के कार्मिकों द्वारा आत्महत्या के 575 मामले और सहकर्मियों द्वारा हत्या के 56 मामले गृह मंत्रालय के ध्यान में आए हैं।
(ख): आत्महत्या अथवा सहकर्मियों की हत्या का ऐसा कोई मामला गृह मंत्रालय के ध्यान में नहीं आया है, जो सी.ए.पी.एफ. और असम राइफल्स (ए.आर.)कार्मिकों की लंबी तैनाती के कारण हुआ हो।
(ग): पिछले एक वर्ष (2014) के दैरान सीएपीएफ और असम राइफल्स (एआर) के 1258 कार्मिकों ने मनोचिकित्सकों से परामर्श लिया है।
*****
